
Pineqartut: Nuummi Blok P aamma Maniitsumi Salliarnartaq

Blok  P-mi  aamma  Salliarnartami  attartornermut  akiliutinut  tunngatillugu  apeqqutitit 
marluusut pillugit qutsavigaakkit.

Apeqqut 1: Blok P-mi attartornermut akiliutinik qaffaaniarani aalajangiinermut pissutsit 
suut tunngaviuppat?

Blok  P  qaqugu  isaterneqassanersoq  pillugu  aalajangersimasunik 
pilersaaruteqartoqareerpoq,  aammalu  Blok  P-mi  aserfallatsaaliuinermik 
unitsitsisoqareerpoq.  Tamanna  Blok  P-mut  immikkut  atuuppoq.  Taamaattumik 
attartornermut  akiliutinik  qaffaasoqassagaluarpat  aserfallatsaaliuinermut 
aningaasartuutit amerlinissaat innersuussutigalugu tamanna pisinnaanngilaq.

Apeqqut  2:  Salliarnartami  attartornermut  akiliutip  qaffaaniarluni  aalajangiinermut 
pissutsit suut tunngaviuppat?

Salliarnartap  isaterneqarnissaanut  aalajangersimasunik  suli 
pilersaarusiortoqanngimmat,  Salliarnartaq  suli  INI-p  inissiaataani  allani 
aserfallatsaaliuinermut  aningaasartuutit  amerlinissaat  innersuussutigalugu 
attartornermut akiliutinik qaffaaniarnermut ilaavoq.

INI-p  inissiaataanni  suli  aserfallatsaaliuiffiusussani  iluarsaassiffiusussanilu 
attartornermut  akiliutip  qaffanneqarnissaa  pisariaqartinneqarsimavoq.  Attartornermut 
akiliutissat  minnerpaaffissaminniitinneqarput,  aammalu  nammaqatigiilluni 
nalimmassaanissamik  tunngaveqartinneqarlutik.  Attartornermut  akiliutinut  qaffaatissat 
siunissami  najugaqarfiit  ingerlalluartut  unammilligassaasa,  kiisalu  qangaaniilli 
nungullarsimasut, aserfallatsaaliugassanik kinguaattooruteqarnermut peqqutaaqataasut 
naammassineqarnissaannut iluaqutaasussaapput.

